მუხლი  #2 - კანონის მოქმედების სფერო

1.  ეს კანონი ვრცელდება შრომის უსაფრთხოების კუთხით ეკონომიკური საქმიანობის ყველა დარგის მიმართ  საქართველოს მთავრობის მიერ, სოციალურ პარტნიორებთან კონსულტაციის შემდეგ, განსაზღვრული რისკების შეფასების წესის შესაბამისად  დადგენილი პრიორიტეტების მიხედვით.


მუხლი 16 - შრომის უსაფრთხოების სფეროშისახელმწიფო სტრატეგია და კომპეტენტური უწყებები 
5. ზედამხედველი ორგანო უფლებამოსილია წინასწარი შეტყობინების გარეშე შეამოწმოს ინსპექციას დაქვემდებარებული ნებისმიერი სამუშაო სივრცე, დღის ან ღამის ნებისმიერ დროს, განახორციელოს სამუშაო სივრცის ინსპექტირება, მოკვლევა და შემოწმება, რაც აუცილებელია შრომის უსაფრთხოების ნორმების ეფექტური აღსრულებისა და გამოყენების უზრუნველსაყოფად.  სამუშაო სივრცეში შესვლისა და  შემოწმების წესი და პირობები განისაზღვრება საქართველოს მთავრობის დადგენილებით. 

მიზანშეწონილია კანონპროექტს დაემატოს მუხლი, რომლის თანახმადაც: 

1.ამ კანონის მე-16 მუხლის მე-5 პუნქტით განსაზღვრულ  შემთხვევაში ზედამხედველი ორგანო ადგენს ადმინისტრაციული სამართალდარღვევის ოქმს, ხოლო ზედამხედველი ორგანოს მიერ  ამ კანონის მე-18 მუხლის პირველი პუნქტით განსაზღვრული ადმინისტრაციული სახდელის გამოყენების შესახებ გადაწყვეტილებას ამტკიცებს სასამართლო საქართველოს ადმინისტრაციული საპროცესო კოდექსით დადგენილი წესით;
2. ზედამხედველი ორგანო ვალდებულია ამ მუხლის პირველი პუნქტით გათვალისწინებული ადმინისტრაციულ-სამართლებრივი აქტის გამოცემიდან 24 საათში სასამართლოს წარუდგინოს შუამდგომლობა ადმინისტრაციული სახდელის დამტკიცების შესახებ.  შუამდგომლობის აღნიშნულ ვადაში წარუდგენლობის შემთხვევაში ადმინისტრაციული სახდელის დაკისრების შესახებ გადაწყვეტილება ჩაითვლება გაუქმებულად.  


[bookmark: _GoBack]ჩვენს მიერ შემოთავაზებული ცვლილებების შესაბამისად, პროექტის გარდამავალი დებულებებით უნდა განისაზღვროს რიგი დავალებების შესრულების ვალდებულება. კერძოდ:
საქართველოს მთავრობამ 2019 წლის 31 დეკემბრამდე უზრუნველყოს:  
ა)  რისკების შეფასების წესის დამტკიცება; 
ბ) სამუშაო სივრცეში შესვლისა და  შემოწმების წესისა და პირობების  დამტკიცება

კანონის ამოქმედების ვადებთან დაკავშირებით, მიგვაჩნია, რომ იგი უნდა ამოქმედდეს 2019 წლის 31 დეკემბრიდან და შესაბამისად საქართველოს 2018 წლის 7 მარტის საქართველოს კანონი ,,შრომის უსაფრთხოების შესახებ” საქართველოს კანონი ძალადაკარგულად  უნდა გამოცხადდეს ამ პერიოდისათვის. მხოლოდ გარდამავალი დებულებებით გათვალისწინებული ვალდებულებები უნდა ამოქმედდეს გამოქვეყნებისთანავე.

